
ДИНИЙ ЭКСТРИМИЗИМ ВА ТЕРРОРИЗМ МОХИЯТИ
Ҳозирги кунда чексиз ахборотнинг қарор топиш даврида қолаверса глобаллашув жараёнида ва бир пайтлар халқаро муносабатлар мазмунини белгилаган икки қарама-қарши куч – социализм ва капитализм ўртасидаги ўзаро курашнинг бархам топиши натижасида экстремизм ва терроризм давлатлар, минтақалар ва умуман дунё хафвсизлигига асосий таҳдид сифатида биринчи ўринга чиқди. Экстремизм ва терроризм тушунчалари ўзи мазмун моҳияти ва мақсад вазифаларига кўра бир-бирига яқиндир.

“Экстремизм” сўзи  “ақл бовар қилмас даражада” , “ҳаддан ошиш” маъноларини билдиради. Жамиятда қабул қилинган ҳар қандай қадриятлар ва меъёрларга зид қарашлар ва чораларга мойиллик экстремизмнинг асосий хусусияти ҳисобланади.

Диний экстремизм ва ақидапарастлик минтақамизда қандай пайдо бўлди? -  деган саволнинг туғилиши табиий. Бу саволга Президентимиз ўзининг “Ўзбекистон буюк келажак сари” асарида аниқ ва батафсил жавоб берган. “Инсоният тарихида диний  онгнинг  ажралмас қисми бўлган одамлардаги эътиқодда фақат бунёдкор куч  сифатида эмас, балки вайрон қилувчи куч, ҳатто фанатизм (ўтакетган мутаассиблик) сифатида фойдаланганлигини кўрсатувчи мисоллар кўп. Фанатизмнинг ўзига ҳос хусусияти   ва   кўринишлари,  авваламбор   ўз  динининг  ҳақиқийлигига ўта қаттиқ ишониш,  бошқа диний    эътиқодларга муросасиз муносабатда бўлишдан иборатдир”[1]. Фанатизм жамиятда беқарорлик тўлқинини келтириб чиқаради. У зўровонлик ҳаракатларига мойиллиги билан ажралиб турадиган диний экстремизмнинг пайдо бўлишига заминдир. Ислом экстремистлари қадимги ислом ғоялари ва анъаналарини қайта тиклаш байроғи остида террорчилик, суиқасд уюштириш ишлари билан  шуғулланадилар. Ислом фундаментализми  ҳам исломнинг фундаментал тамойилларини тиклаш, ислом вужудга келган  дастлабки шарт-шароитларга қайтиш шиори остида ҳаракат килувчилардир. Улар дин  ва сиёсат бир тушунча деб тарғиб қиладилар, давлатни исломлаштиришга уринадилар. Диний фундаментализм демократия ва ошкоралик даврида “соф” исломни тиклаш ҳаракати асосида Ўрта Осиё мусулмонлари орасида пайдо бўлган диний оқимдир.  Мусулмон мамлакатлари халқлари тарихига назар ташласак, ислом ақидапарастлиги янги ҳодиса эмаслигини англаб олиш қийин эмас. У жамиятнинг иқтисодий-ижтимоий ҳаётида, сиёсатда йирик ўзгаришлар содир бўлган вақтларда диний-сиёсий оқим сифатида вужудга келиб турган.

Юқорида айтиб ўтилган, ҳамда  бошқа  диний  экстремистик оқимларни бирлаштирувчи умумий жиҳати – уларнинг ҳатти-ҳаракатлар зўровонликка, террорга асосланган. Террор лотинча террор сўзидан олинган бўлиб қўрқув, даҳшат (ваҳима) деб таржима қилинади ва тазйиқ кўрсатиш, ҳаттоки, жисман йўқ қилиб ташлаш  мақсадида, рақибларга нисбатан куч ишлатиш, зўровонлик кўрсатиш маъноларига эга. Давлат  ҳокимияти, тожу-тахт, бойликларга бемеҳнат, енгилгина, ноқонуний йўл ва воситалар орқали эга бўлиш мақсадида, қадимдан террорчиликнинг  у ёки бу шакллари (очиқ,  маҳфий, якка тартибда ё уюшган ҳолдаги ва хакозалар)дан фойдаланиб келинган. Террорчилик амалиёти дунёнинг  кўпгина  мамлакатларида яширин ёки очиқ (расмий тарзда) қўлланилиб келинди ва ҳозир ҳам қўлланилмоқда.

Ҳозирги пайтда террорни, ўз моҳиятига қўра, асосан, икки турга ажратиш мумкин. Уларнинг бири – сиёсий террор бўлса иккинчиси, сиёсий мақсадлар кўзда тутилмаган, жиноий мақсадлардаги (ўч олиш талончилик, меҳнасиз ҳаёт кечириш учун мумай  маблағ топиш ва ҳ.к) террорчилик амалларидир. Албатта, террорнинг ушбу, ҳар иккала тури ҳам улар қандай мақсадда содир этилмасин, жиноятдир. Лекин, сиёсий террорнинг зарари кўпроқ, чунки, у конституциявий  тузумга  путур етказиши, бутун жамиятни, бир  мамлакат ёки катта минтақани қалқитиши ҳаттоки, Америкадаги   сентябр воқеалари  кўрсатганидек, террористик актлар  бутун дунёни ларзага келтириши, минглаб, ундан ҳам кўпроқ  кишиларнинг  ҳузур-ҳаловотини бузиши, уларнинг ҳаётига ҳавф солиши, миллатлараро ва  давлатлараро кескинлашувига, қонли тўкнашувлар келиб чиқишига сабаб бўлиши мумкин. Жумладан, 1995 йилда Франция пойтахтида ислом фундаменталистлари томонидан амалга оширилган портлашлар натижасида ўндан ортиқ ҳеч бир гуноҳсиз  киши ҳалок бўлган ва юзлаб кишилар яраланган. 1998 йилда АҚШнинг Кения ва Танзаниядаги  элчиҳоналарида ушбу кучлар томонидан  уюштирилган портлатишлар 300 га яқин кишининг ҳалок бўлиши ва 4000 га яқин кишининг ярадор бўлишига сабаб бўлди. 1999 йилда Россияда амалга оширилган террорчилик  ҳаракатлари туфайли 305 киши ҳаётдан кўз юмди, 500 киши ярадор бўлди. 1999 йил 16 февралда эса,  Тошкент шаҳрида содир этилган террористик ва қўпорувчилик актлари  натижасида 10 нафардан зиёд бегунох киши ҳалок бўлди бир неча ўнлаб киши турли  даражадаги тан  жароҳати олди[2].  2001 йили 11 сентябр эрталаб Нью-юркдаги Умумжаҳон савдо марказининг 110 қаватли бинолари ва АҚШ Мудофаа вазирлигининг Вашингтондаги қароргоҳи – Пентагонга жиноятчилар қўққисдан ҳужум қилдилар. Террорчилар босиб олган  4 та   фуқаро авиацияси самолётларидан учтаси ушбу биноларга келиб урилдилар. Портлашлар натижасида Умумжаҳон савдо маркази (у ерда 80 миллатга мансуб инсонлар бор экан) ва Мудофаа  вазирлиги ҳодимлари, теварак-атрофдаги бинолардаги кишилар, қутқарувчи ва ўт ўчирувчилар, ҳаво кемаларидаги йўловчилар, Пенсилвания яқинида осмонда портлаб кетган  тўртинчи самолётдаги барча одамлар, жами етти мингга яқин киши  ҳалок бўлди. Умумжаҳон савдо маркази иншоотлари батомом  яксон қилинди, Пентагон биносига жиддий  зарар етказилди, атроф-муҳит ифлосланди, қурбонларнинг қариндош- у – яқинларига  руҳий жароҳат етказилди, миллионларча америкаликларга маънавий  зарба  берилди[3].

Сўнгги йилларда халқаро терроризм  билан диний экстремизмнинг бирлашиши  халқаро  хавфсизликка, алоҳида олинган минтақалар  ва мамлакатлардаги тинчлик ва асойишталикка жиддий таҳдид солмоқда, ҳеч бир  айбсиз кишилар  ҳаёти ва соғлиги учун хавф  туғдирмоқда. Президент И. Каримовнинг таъбири билан айтганда: “бугун  халқаро терроризмнинг ҳайвоний сурати кўпчилик учун муқаддас булган диний тушунчалар билан ниқобланмоқда. “Соф” ислом учун кураш ниқоби остида террористлар сафидан ўз динининг ҳақиқий қадр-қимматларини тасаввур қилолмайдиган ёшлар ўрин олмоқда. Уларни ҳеч  ўйламасдан ҳар қандай қўпорувчилик ҳаракатига, осуда ухлаётган кишилар, болалар ва аёлларни қатл этишга тайёр ҳақиқий  зомбиларга айлантирмоқдалар. Бундай хавф, айниқса Марказий Осиё минтақаларига, хусусан аксарият аҳолиси ислом динида бўлган – Тожикистон ва Ўзбекистонга таҳдид солмоқда”[4].
Халқаро террористик марказларнинг ҳомийлиги ва молиявий қўллаб қувватлаши оқибати хорижий мамлакатларда ташкил топган диний экстеримистик ва террорчи гуруҳлар ватанимиз ҳудудига ҳам бир неча бор тажовуз уюштирдилар. Афғонистон  ҳудудида ўрнашиб олган халқаро терроризмнинг бир гуруҳ жангарилари 1999 – йил Янгиобод, 2000 – йил Сариосиё ва Узун туманларига бостириб кириб мамлакатимиз тинчлигини бузишга ҳаракат қилдилар Ўзбекистон  Қуролли кучларининг матонати, қолаверса улар кўрсатган жасорат туфайли юрт тинчлиги ва осойишталиги сақланиб қолинди.

2004 – йил 28-март – 1-апрел кунлари Тошкент шаҳри, Бухоро ва Тошкент вилоятларида террорчилик ҳаракатлари содир етилди. 2004 – йил 30-июл куни Тошкент шаҳридаги АҚШ ва Исроил элчихоналари ҳамда Республика прократура биноларида такроран террорчилик ҳаракатлари содир бўлди.Ушбу воқеаларда  бир неча бегуноҳ одамлар ва ҳарбийлар ҳалок бўлгандилар. Ёвуз кучлар томонидан  2005 – йил май ойида Андижон шаҳрида ҳам террорчилик ҳаракатлари содир етдилар. Бу сафар ҳам улар ўз мақсадларига эриша олмадилар.

Бундай тахдидлардан ҳимояланиш учун миллий ғоянининг ҳалқимиз, айниқса ёшларимиз томонидан чуқур идрок этилиши катта аҳамиятга эга. Зеро миллий ғоя янги  жамият  барпо этишнинг, ушбу буюк мақсадлар юлига ғов бўлаётган диний экстремизм, халқаро терроризм каби кучларга қарши курашнинг  мафкуравий омили  ва маънавий негизини  ташкил этади.

Хулоса ўрнида шуни айтиш керакки, бугунги мураккаб бир даврда инсоният учун тинчлик, барқарорлик нематлари қанчалик улкан қийматга эга эканини чуқур англаб  етмоғимиз даркор.  Дин байроғи остида талончилик ва босқинчилик, террорчилик ва қўпорувчилик ҳаракарларини содир этаётган, жамиятга ҳар томонлама зарар етказаётган бундай ҳаркатлар ижтимоий барқарорликнинг издан чиқишига, миллатлараро ва динлараро адоват, миллатчилик ва диний айирмачилик кайфиятларининг шаклланишига замин яратмоқда.

Демак бутун халқ ёки миллатни диний экстремизм ва терроризм таҳдидидан ҳимоялаш учун аввало ёшларимизни диний экстремизм ва терроризмга қарши кураш руҳида  тарбиялаш, уларда  ғоявий  иммунитетни шакллантириш, таълим-тарбия  ишларини оқилона йўлга қўйиш, уларни замонавий илм-фан, маданият, техника ва технология   ютуқлари билан мунтазам равишда таништириб  бориш катта аҳамиятга эга. Чунки тараққиёт тақдирини маънавий жиҳатдан етук, техникавий  билимлар ва мураккаб технологияни эгаллаган, иродаси баққувват, имони бутун, замонавий фикрлайдиган юксак салоҳиятли ёшлар ҳал этади.

